
КОМИ РЕСПУБЛИКАСА ПРАВИТЕЛЬСТВОЛÖН
ШУÖМ



«Тарифъяс кузя Коми Республикаса служба йылысь» 

Коми Республикаса Правительстволöн 

2004 во декабр 17 лунся 234 №-а шуöмö 

вежсьöмъяс да содтöдъяс пыртöм йылысь

Коми Республикаса Правительство шуис:

1. Пыртны «Тарифъяс кузя Коми Республикаса служба йылысь» Коми Республикаса Правительстволöн 2004 во декабр 17 лунся 234 №-а шуöмö татшöм вежсьöмъяс да содтöдъяс:

Тарифъяс кузя Коми Республикаса службалöн аппаратлысь медыджыд штат лыдсö вöчны 12 морт вылö унджык;

Тарифъяс кузя Коми Республикаса служба йылысь положениелöн 8 пунктын, мый вынсьöдöма шуöмöн (содтöд):

1) 2 подпунктö «электрическöй да шоныд энергия öтув вöчан режимын уджалысь электростанцияясöн вöчан шоныд энергия вылö тарифъяс» кывъяс бöрын содтыны «, потребительяслы, сы лыдын олысьяслы энергияöн могмöдысь организацияясöн ваян электрическöй да шоныд энергия вылö лöсялана финансöвöй во кежлö лöсьöдны тарифъяс» кывъяс;

2) 14 подпунктын «котыртöм да» кывъяс киритны;

3) пунктö содтыны татшöм выль 20-23 подпунктъяс:

«20) лöсьöдöм ногöн сöгласуйтны коммунальнöй комплексса организацияяслысь производственнöй уджтасъяс;

21) федеральнöй законодательствоöн индöм пöрадок серти вöчны производственнöй уджтасъяслысь мониторинг;

22) лöсьöдöм ногöн корны организацияясöс, медым нуöдны производственнöй уджтас балаяслöн коланлунлысь экспертиза, прöверитны налы лöсялана тарифъяслысь подулалöмсö, а сiдзжö медым урчитны коммунальнöй комплексса организацияяслысь вузöс да услуга босьтны верманлунсö;

23) лöсьöдöм ногöн ладмöдны ваöн могмöдöм, ва нуöдöм да няйт ва весалöм, чорыд бытöвöй коляс объектъяс иналöм (муö дзебöм) юкöнын коммунальнöй инфраструктуралысь система уджöдысь коммунальнöй комплексса организацияяслöн вузöс да услугаяс вылö тарифъяс;»;

4) 20 подпункт лыддьыны 24 подпунктöн.

2. Тайö шуöмыс вынсялö сiйöс официальнöя йöзöдан лунсянь, тайö шуöмлöн 1 пунктса 3 подпунктлöн коймöд-витöд абзац кындзи, кодъяс  вынсялöны 2006 вося январ 1 лунсянь.

Коми Республикаса Юралысь                                                    В. Торлопов

Сыктывкар

2005 вося март 31 лун

72 №

Вудж. Ануфриева, 1 808 пас



